ՀԻՄՆԱՎՈՐՈՒՄ
«ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.Կարգավորման ենթակա խնդրի սահմանումը.
Իրավական ակտի ընդունումը պայմանավորված է «Ճամբարակի ԱԿ» փակ բաժնետիրական ընկերությանը շտապ օգնության մեքենայով ապահովելու անհրաժեշտությամբ: 
	2. Ընթացիկ իրավիճակը և խնդիրները.
		«Ապագան հիմա է» բարեգործական հասարարական կազմակերպության կողմից դիմում է ներկայացվել պետական եկամուտների կոմիտե և խնդրել են թույլատրել կազմակերպության կողմից 27.05.2021թ. Շվեյցարիայից ներմուծված տրանսպորտային միջոցը հայտարարագրել «Հրաժարում՝ հօգուտ պետության» մաքսային ընթացակարգով՝ համաձայն «Մաքսային կարգավորման մասին» ՀՀ օրենքի 233-236-րդ հոդվածների և Մաքսային միության մաքսային օրենսգրքի 251-252-րդ հոդվածների: «Հրաժարում՝ հօգուտ պետության» մաքսային ընթակարգի կիրառման անհրաժեշտությունը պայմանավորված է այն հանգամանքով, որ տրանսպորտային միջոցի ներմուծումը կատարվել է բարեգործական ծրագրի շրջանակներում, սակայն բնապահպանական հարկի վճարման միջոցների բացակայության պայմաններում այն նախատեսվում է իրականացնել ՀՀ կառավարության միջնորդությամբ, մասնավորապես՝ նախատեսվում է տրանսպորտային միջոցը հանձնել պետության սեփականությանը` այն Սևանի համայնքի Ճամբարակի հիվանդանոցին տրամադրելու նպատակով: 
	3. Կարգավորման նպատակը և բնույթը.
[bookmark: _GoBack]Նախագծով առաջարկվում է  Հայաստանի Հանրապետության տարածք ներմուծված, «Հրաժարում հօգուտ պետության» մաքսային ընթացակարգով 2022 թվականի մարտի 10-ի թիվ 05100020/100322/0002407 հայտարարագրով ձևակերպված 2008 թվականի արտադրության, WV2ZZZ7HZ8H114450 նույնացման համարով «Վոլքսվագեն Տ5» (VOLKSWAGEN T5) մակնիշի  շտապօգնության մեքենան ամրացնել Առողջապահության նախարարությանը, այնուհետև այն անհատույց օգտագործման իրավունքով հանձնել «Ճամբարակի ԱԿ» փակ բաժնետիրական ընկերությանը:
3.1. Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
		4. Նախագծի մշակման գործընթացում ներգրավված ինստիտուտները.
Նախագիծը մշակվել է Առողջապահության նախարարության իրավաբանական վարչության կողմից:
	5. Ակնկալվող արդյունքը.
Իրավական ակտի ընդունմամբ ակնկալվում է ապահովել Ճամբարակի առողջապահական կենտրոնի անխափան աշխատանքը, ինչպես նաև բնակչությանը շտապ և անհետաձգելի բժշկական օգնությունը ժամանակին տրամադրումը: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը անուղղակիորեն բխում է Կառավարության 2021-2026թթ. ծրագրի 4.5-րդ կետից:




